
                                                        OPŠTINSKOM  SUDU 
                                                                   T U Z L A 
 
 Na osnovu člana 45 stav 2 tačka i) i člana 241 stav 1 Zakona o krivičnom postupku FBiH, 
podižem: 

 
 O P T U Ž N I C U 

 
             PROTIV: 
 
1. SMAJIĆ JASENKA, sin Izudina, rođen 15.02.1977. godine u Tuzli, do sada osuđivan  

 
2. DELALIĆ OMERA,  sin Adema, rođen 20.04.1969. godine u Tuzli, do sada neosuđivan. 

 
3. MEHIĆ ADISE, kći Asima, rođena 21.08.1976. godine u Tuzli, do sada neosuđivana.          

          
  Što su: 
 
            Dana 31.08.2018. godine u Tuzli, radeći kao odgovorna lica – uposlenici u JU „Mješovita 
srednja saobraćajna škola“ u Tuzli ( u daljem tekstu „Škola“ ) i to Smajić Jasenko kao direktor 
Škole a Delalić Omer i Mehić Adisa kao profesori Škole, te zajedno kao članovi Komisije za 
provođenje intervjua u postupku zapošljavanja u Školi, ( u daljem tekstu „Komisija“ ), prilikom 
provođenja konkursne procedure po Javnom konkursu raspisanom dana 30.07.2018. godine od 
strane Ministarstva obrazovanja, nauke, kulture i sporta Tuzlanskog kantona, za poziciju 30.1. 
Saradnik za ekonomsko-finansijske poslove, 1 izvršilac na neodređeno radno vrijeme, svjesni da 
kao članovi Komisije ne obavljaju svoju službenu dužnost u namjeri da H.A pribave korist u vidu 
zasnivanja radnog odnosa na neodređeno vrijeme za navedenu poziciju, kao i da teže povrijede 
prava drugih kandidata koju su konkurisali za istu poziciju, što su i htjeli,  pa su tako iako znajući 
da je članom 26. stav 1 Pravilnika o uslovima, kriterijima i postupku za zapošljavanje u javnim 
ustanovama osnovnog i srednjeg obrazovanje na području Tuzlanskog kantona iz novembra 2017 
godine ( u daljem tekstu „Pravilnik“), propisano da Komisija u skladu sa Pravilnikom provodi 
postupak intervjua, a koji podrazumjeva obavljanje odgovarajućeg razgovora sa kandidatom, kao 
i da je članom 17. stav 1. Pravilnika propisano da intervju ima za cilj procjenu profesionalnih 



karakteristika, iskazanih sposobnosti i kompetencije za radnu poziciju na koju se kandidat 
prijavio, a stavom 4. da se intervju za prijem saradnika za ekonomsko-finansijske poslove odnosi 
na teme iz propisa koje se primjenjuju u oblasti obrazovanja, pri čemu se uzima u obzir i cijeni 
radno iskustvo kandidata na istome ili sličnom mjestu, ličnost i ponašanje kandidata, životne 
prilike i motivaciju kandidata za rad na radnom mjestu na koje se prijavio, postupili suprotno 
ovim propisima, tako što za kandidatkinje sa Visokom stručnom spremom koje su konkurisali na 
navedenu poziciju, H.Z,B.I, I.E, M.A, M.Ać i I.A,nisu proveli postupak intervjua na način kako 
ih to obavezuju pomenute odredbe, na koji način su postupili i suprotno  odredbi Člana 26. stav 3. 
Pravilnika kojim je propisano da je komisija za intervju dužna isti provesti u terminima određenim 
tekstom raspisanog konkursa, a zatim su iako svjesni i znajući da je članom 26. stav 2. tačka c) 
Pravilnika propisano da Komisija o svome radu za svakog kandidata posebno vodi odgovorajući 
zapisnik koji sadrži podatke koji se odnose na sadržaj intervjua, a pod tačkom e) i podatke koji se 
odnose na kratko obrazloženje dodiljenog broja bodova svakog pojedinačnog člana komisije, 
postupili  suprotno i ovim propisima jer su u Zapisnik sa intervjua održanog dana 23.08.2018. 
godine, lažno prikazali da su navedenim kandidatkinjama na tom intervjuu postavili po tri stručna 
pitanja, iako su znali i bili svjesni da to nije bio slučaj, niti su kratko obrazložili dodijeljeni broj 
bodova, na koji način su navedenim kandidatkinjama a koje sve imaju završenu VSS, dodijeli 
bodove u razmjeru od 1,5-2,5 boda dok su H.A koja ima završenu Srednju stručnu spremu, dodijeli 
maksimalna 3 boda, čime su teže povrijedili  prava ovih kandidatkinja jer su ih onemogućili da 
ravnopravno učestvuju u konkursnoj proceduri i na koji način su A.H stavili u povoljniji položaj 
na rang listi kandidata, temeljem koje liste je dana 05.09.2018. godine, direktor škole donio Odluku 
o prijemu kandidata H.A u radni odnos kao Saradnika za ekonomsko-finansijske poslove na puno 
i neodređeno radno vrijeme, pribavivši joj na taj način korist u vidu zasnivanja radnog odnosa i 
prava iz radnog odnosa na neodređeno vrijeme 
 
        čime su počinili krivično djelo – Zloupotreba položaja ili ovlaštenja – iz člana 383. stav 1. 
Krivičnog zakona Federacije Bosne i Hercegovine. 
 
 
 Prijedlog tužioca: 
 
3.  Da se na osnovu člana 76. stav 1. KZ F BiH osumnjičenima izrekne sigurnosna mjera 

zabrane vršenja poziva, aktivnosti ili funkcije u trajanju od 5. ( pet ) godina a koja bi se 
u odnosu na Jasenka Smajića odnosila na dužnost direktora a u odnosu na Delalić Omera 
i Mehić Adisu na dužnost profesora u JU „Mješovita srednja saobraćajna škola“ u Tuzli, 
kao i svim drugim osnovnim i srednjim školama u Bosni i Hercegovini,  jer postoji 
opasnost da bi takvo obavljanje moglo poticajno djelovati da učine novo krivično djelo 
vezano za svoju dužnost 
 

4.  Da se na osnovu člana 207. stav 2 ZKP FBiH, poništi Ugovor o radu zaključen između JU 
“Mješovita srednja saobraćajna škola” Tuzla i H.A broj 02-1195/18 od 05.09.2018. 
godine, 


